
Հայաստանի Հանրապետության  կողմից վավերացված և ուժի մեջ մտած բնապահպանական կոնվենցիաների իրականացման ուղղությամբ 2013թ. առաջին կիսամյակում ՀՀ բնապահպանության նախարարության կողմից իրականացված միջոցառումների կատարման ընթացքի վերաբերյալ  

«Կլիմայի փոփոխության մասին» ՄԱԿ-ի շրջանակային կոնվենցիա

1. ՄԱԶԾ գրասենյակի և Երևանի քաղաքապետարանի հետ համատեղ մշակված և ԳԷՀ-ի կողմից հաստատած ԳԷՀ-5 «Քաղաքային կանաչ լուսավորություն»  ծրագրի շրջանակում.
1.1 Միջազգային փորձագետի հետ համագործակցությամբ մշակվել է լայնամասշտաբ ծրագրի փաստաթուղթը և լրացվել ԳԷՀ գործա​դիր տնօրենին ներկայացվող  հաստատ​ման հայտի ձևաչափը: Դրանք ներառում են պիլոտային ծրագրերի մանրամասն նկարա​գրու​թյունը, ինչպես նաև ՋԳ և էլեկտրաէներգիայի խնայողության և արտանետումների նվա​զեց​ման մոտավոր հաշվարկները: 

1.2 Շահագրգիռ կողմերի հետ իրականացվել է խորհրդատվական շարունակական գործընթաց, մշակվել և ստորագրվել են համաֆինանսավորման նամակները:

1.3 Ալավերդիի քաղաքապետի հետ քննարկվել է այդ քաղաքում լուսավորության համակարգը էներգախնայողական լամպերով փոխարինելու կազմակերպչական ու ֆինանսավորման տարբերակները:

2.  2013թ.-ի հունիսի վերջին ավարտվել  է ԳԷՀ-ի կողմից ֆինանսավորվող «Կլիմայի փոփոխության հետևանքների նկատմամբ Հայաստանի լեռնանտառային էկոհամակարգերի հարմարվողականության բարձրացում» ծրագիրը: Հաշվետու ժամանակահատվածում.
 2.1 2013թ. մարտի 14-ից 15-ը Սյունիքի մարզում կազմակերպվել է «Հայաստանի անտառներում վնասատուների մոնիթորինգի և դրանց դեմ պայքարի միջոցառումները» թեմայով դասընթաց ՀՀ ԳՆ «Հայանտառ» ՊՈԱԿ-ի Սյունիքի, Կապանի ու Սիսիանի անտառտնտեսությունների և ՀՀ ԲՆ «Արևիկ» ազգային պարկ» ՊՈԱԿ-ի  ներկայացուցիչների համար:   

2.2  Հաստատման և հետագա օգտագործման քննարկման նպատակով ՀՀ ԳՆ «Հայանտառ» ՊՈԱԿ-ին ներկայացվել են անտառային վնասատու միջատների բռնկումների վաղ ահազանգման նպատակով Ծրագրի կողմից մշակված՝ անտառներում վնասակար օրգանիզմների հայտնաբերման վերաբերյալ «Ահազանգման թերթիկի» և «Տեղազննման արձանագրության» առաջարկվող ձևաչափերի նախագծերը: 

2.3 Ծրագրի կողմից վարած բանակցությունների ու աջակցության  արդյունքում Կովկասի բնության հիմնադրամը տրամադրել է համաֆինանսավորում՝ ՀՀ ԲՆ «Արևիկ» ազգային պարկ-ի 500 հա տարածքում անտառային վնասատու միջատների դեմ ավիացիոն կենսաբանական պայքարի իրականացման համար: Ծրագրի կողմից գնվելու է կենսաբանական պատրաստուկը:

2.4 Տեղի է ունեցել Ավարտական գնահատման հարցերով անկախ միջազգային փորձագետի այցը Հայաստան (22-28.03.2013թ.), որի ընթացքում տեղի են ունեցել հանդիպումներ Ծրագրի շահագրգիռ կողմերի և գործընկերների հետ Երևանում և Սյունիքի մարզում, ինչպես նաև ուսումնասիրվել են Ծրագրի արդյունքները: Մշակվել է Ծրագրի ավարտական զեկույցը: Իրականացվել  է Ծրագրի իրականացման անկախ ավարտական գնահատումը:
3. ՄԱԿ-ի Զարգացման Ծրագրի և Գլոբալ Էկոլոգիական հիմնադրամի կողմից ֆինանսավորվող «Հայաստան. քաղաքային ջեռուցման և տաք ջրամատակարարման էներգաարդյունավետության բարձրացում» ծրագիրն ավարտված է: Հաշվետու ժամանակաշրջանում. 

3.1 Իրականացվել է Ծրագրի աջակցությամբ իրագործված պիլո​տա​յին ծրա​գրերի մոնիթորինգ, հատկապես, Սպիտակի Շահումյան 9/1 կաթ​սայատան և Ապարանի կենտրո​​նական ջեռուցման ծառա​յություններից օգտվող բազմաբնակարան շեն​քե​րում գազա​մատա​կարար​ման և Էներգախնայողության  միջոցառումների իրականացման, ինչպես նաև Սևանի Վազ​գե​նյան դպրանոցի, Լուսաձոր համայնքի ընդհա​նուր օգտագործման խոհա​նոցի, Կապանի երեխաների խնամքի և պաշ​տպա​նության գիշերօթիկ հաստատության, Քաջարանի համայն​քային մանկապարտեզի, Գորիսի բժշկական կենտրոնում արևային ջրատաքա​ցուցիչներով տաք ջրամատակարարման համակարգերի շահագործման մոնիտորինգ: 

3.2 Խմբագրվել և հրապարակվել են Ծրագրի քաղած դասերը ներ​կայաց​նող` ավար​տական զեկույցի հայերեն և անգլերեն տարբերակ​ները: Զեկույցի էլ.տարբերակը ներկայացվել է ԳԷՀ-ի և  ՄԱԶԾ-ի գլխավոր գրասենյակներ և ստացել դրական արձագանք: 

3.3 Ծրագրի արդյունքները ներկայացվել են ՄԱԶԾ տարա​ծա​շրջա​նային գրասենյակի՝ օրինակելի փորձն ամփոփող «Կայուն էներ​գետիկայի լուծումներ» հրապարակման մեջ ընդգրկելու համար: 

4. «Շենքերի էներգետիկ արդյունավետության բարձրացում» ՄԱԶԾ-ԳԷՖ ծրագրի շրջանակներում կատարվել են հետևյալ   աշխատանքները.

4.1 Ծրագրի կողմից մշակված «Շենքեր, շինություններ, շինարարական նյութեր. Անվտան​գու​թյուն» տեխ​նի​կական կանոնակարգի նախագիծը ՀՀ քաղաքաշինության նախա​րա​րու​թյան կողմից ներկայացվել է ՀՀ կառավարություն:

4.2 «Քաղաքա​շինության բնագավառում էներգա​արդյունա​վետու​թյան ոլորտի կայաց​ման և զարգացման համար անհրաժեշտ իրավական և ինստի​տուցիո​նալ բարե​փոխում​ներին ուղղված միջոցառում​ների» նախագիծը ներկայացվել է ՀՀ քաղաքաշինության նախարարություն:

4.3 Երևանի ճարտա​րա​պետու​թյան և շինարա​րու​թյան պետական համա​լսարանում ՄԱԶԾ-ի հետ ստորա​գրված Նամակ-հուշագրի շրջանակներում բացվել է Էներգաարդյունավետության լաբորատորիա (26.03.2013թ.), համալսարանին տրամադրվել են շուրջ 10 միլիոն դրամ ընդհանուր արժո​ղությամբ 12 անվանում սարքավորումներ և գործիքներ:  

4.4 Ծրագրի և ԵՃՇՊՀ-ի կողմից համա​տեղ մշակվում են ուսումնական ծրագրերն ու կրթական մոդուլները:

4.5 «Շինսերտիֆիկատ» ՍՊԸ-ում հիմնադրվել է շինարարական նյութերի ջերմաֆիզիկական ցուցանիշների փորձարկման լաբորա​տորիա, բացումը կայացել է 29.03.2013թ.: Ընկերության լաբորատորիան համալրվել է շուրջ 7 միլիոն դրամ ընդհանուր արժողությամբ նորագույն սարքա​վորում​ներով, որոնք թույլ են տալիս իրականացնել շինարարական ջերմա​մեկուսիչ նյութերի փորձարկում և սերտի​ֆիկա​ցում:
4.6  Ծրագրի շրջանակներում մշակված՝ բազ​մակի օգտագործման էներգա​արդյու​նավետ անհա​տա​կան բնակելի տների 5 նախագծերը անցել են փորձաքննություն` ստանալով դրական եզրակացություններ:
4.7 Իրականացվել է Գորիսում կառուցված ցուցադրական շենքի էներգա​արդյունավետության ցուցանիշների մոնիթորինգ (2013թ. հունվար-մարտ):
4.8 Ընտրված միջազգային փորձագետն իրականացնում է Ծրագրի միջնաժամկետ գնահատում ըստ ԳԷՀ-ի պահանջների և ընթացա​կար​գերի: Ներկայումս մշակվում է գնահատման հաշվե​տվություն: 
5. «Կլիմայի փոփոխության մասին» ՄԱԿ-ի շրջանակային կոնվենցիայի ներքո Հայաստանի երրորդ ազգային հաղորդագրության պատրաստման համար նպաստավոր պայմանների ստեղծում» ՄԱԶԾ-ԳԷՖ/00060737 Ծրագրի շրջանակում.

5.1 Նախաձեռնվել է ջերմոցային գազերի կադաստրի ընդհանուր հաշվետվության կազմման աշխատանքները: Բոլոր տվյալները ներմուծվել են համակարգչային ծրագիր: Նախաձեռնվել են նաև հետևյալ գնահատման աշխատանքները՝ ա) Կլիմայի փոփոխության  ներքո գյուղատնտեսության ջրա​պա​հով​ման խոցելիություն և հարմարվողականություն, բ) Կլիմայի փոփոխության նկատմամբ ողնաշարավոր կենդանիների խոցելիություն, գ) Խոնավ տարածքների և ջրային էկոհա​մակար​գերի խոցելիություն և հարմարվողականություն: Մեկնարկվել են ՋԳ մեղմման գնահատման աշխատանքները:

5.2  Հ2 հեռուստաալիքով 10-օրյա պարբերականությամբ լուսա​բանվել են կլիմայի փոփոխությանն առնչվող հարցերը 2-3 րոպե տևողությամբ տեղեկատվական 5 հեռուստահաղորդումների ընթացքում:

5.3     Ծրագրի շրջանակներում մշակված Ջրային ռեսուրսների խոցելիության հաշվետվության  արդյունքները ներկայացվել են շահագրգիռ կողմերին  փետրվարի 28-ին  կազմակերպված սեմինարի ընթացքում, ներկայացված առաջարկությունները հաշվի են առնվել վերջնական հաշվետվության մեջ: Հաշվետվությունը տեղադրված է Ծրագրի ինտերնետային էջում:

5.4 Նախնական համաձայնություններ են ձեռք բերվել լիազոր և շահագրգիռ մարմինների հետ Հայաստանում վերականգնվող և մաքուր էներգիայի 5-րդ կոնֆերանսի կազմակերպման համար: Աջակցություն է ցուցաբերվել 2013թ. մայիսին կայացած «Կենսաբազմազանություն ու վայրի բնության պահպանության էկոլոգիական հիմնախնդիրներ» խորագրով երիտասարդ գիտնականների միջազգային գիտաժողովի կազմակերպման և գիտաժողովի ժողովածուի հրատարակման աշխատանքներին: 

5.5  Աջակցություն  է ցուցաբերվել «Անտառազրկումից և անտառների դեգրադացիայից կրճատված արտանետումների» ծրագրային առաջարկի (REDD+) մշակմանը:
6. ՄԱԿ-ի կլիմայի փոփոխության շրջանակային կոնվենցիայի կողմ երկրների  18-րդ և Կիոտոյի արձանագրության կողմ երկրների 8-րդ համաժողովների արդյունքները ամփոփվել ու 13.03.2013թ. ներկայացվել են ՀՀ վարչապետի  2012թ. հոկտեմբերի 2-ի  N 955-Ա որոշմամբ ստեղծված ՄԱԿ-ի Կլիմայի փոփոխության շրջանակային կոնվենցիայի պահանջների ու դրույթների կատարման միջգերատեսչական համակարգման խորհրդի քննարկմանը: Նիստի արձանագրությունը համապատասխան առաջարկություններով ներկայացվել է ՀՀ բնապահպանության նախարարությանն ու խորհրդի անդամներին: ՀՀ բնապահպանության նախարարի հրամանով հաստատվել է Խորհրդի անհատական կազմն ու աշխատանքային խմբի կազմն ու աշխատակարգը:

7. Հայաստանի պատվիրակությունը մասնակցել է Կլիմայի փոփոխության կոնվենցիայի օժանդակ մարմինների նստաշրջաններին.

             7.1  Գերմանիայի Բոնն քաղաքում կայացած  «Դուրբանի հարթակ» կոչվող օժանդակ մարմնի երկրորդ նստաշրջանին  (29.04.13-03.05.13), որին ներկայացվել է ՀՀ դիրքորոշումը Կոնվենցիայի դրույթների հետագա կատարման վերաբերյալ:

             7.2 Իրականացման գծով օժանդակ մարմնի (SBI), Գիտական և տեխնոլոգիական խորհրդատվության գծով օժանդակ մարմնի (SBSTA) հերթական` 38-րդ և «Դուրբանի հարթակ» օժանդակ մարմնի երրորդ նստաշրջաններին: 

«Օզոնային շերտի պահպանության մասին» Վիեննայի կոնվենցիա և «Օզոնային շերտը       քայքայող նյութերի վերաբերյալ» Մոնրեալի արձանագրություն

1.Կոնվենցիայի և Արձանագրության  քարտուղարություն ներկայացնելու նպատակով 2012թ. կտրվածքով հավաքագրվել են հանրապետությունում օզոնային շերտը քայքայող նյութերի գործածման վերաբերյալ տվյալները: Դրանք վերլուծվել  և սահմանված կարգով ներկայացվել են Կոնվենցիայի և Արձանագրության Քարտուղարություն: 

2. Արձանագրությամբ և նրա Ուղղումներով սահմանված նոր պարտավորությունների կատարումն ապահովելու նպատակով մշակվել և համաձայնեցման փուլում է գտնվում «Հայաստանի Հանրապետության կառավարության 2000 թվականի դեկտեմբերի 31-ի N 902 որոշման մեջ լրացում կատարելու մասին» ՀՀ կառավարության որոշման նախագիծը: Այն վերաբերում է քլորֆտորածխածիններ պարունակող սարքավորումների ներմուծմանը: Բացառելով երկրում քլորֆտորածխածիններ պարունակող սարքավորումների առկայությունը` կկանխարգելվի հետագայում դրանց սպասարկման համար քլորֆտորածխածինների օգտագործումը և, հետևապես, դրանց ներմուծման անհրաժեշտությունը: 
3.Անցկացվել են բազմաթիվ կոնսուլտացիաներ օզոնաքայքայիչ նյութեր ներմուծողների հետ` կապված 2013թ. սկսված ներմուծման անհատական չափաքանակների տրամադրման ընթացակարգի վերաբերյալ: 

4.Հետևողականորեն նորացվում  է սառնարանային վարպետների տարածաշրջանային էլ.կայքը`  www.ecacool.com:

5. Կազմակերպվել և անցկացվել է մաքսային ծառայողների ուսուցում` «Օզոնաքայքայիչ նյութերի ապօրինի առևտրի կանխում» թեմայով: 

6. Մասնակցել ենք «Օզոնային շերտը քայքայող նյութերի մասին» Մոնրեալի արձանագրության Կողմ երկրների Եվրոպայի և Կենտրոնական Ասիայի տարածաշրջանային ցանցի հերթական հանդիպմանը (Օհրիդ, Մակեդոնիա) և Արձանագրության բաց կազմի աշխատանքային խմբի հերթական խորհրդակցությանը (Բանգկոկ, Թաիլանդ): 


«Մեծ հեռավորությունների վրա օդի անդրսահմանային աղտոտման մասին» կոնվենցիա

1. Կոնվենցիայի քարտուղարություն ներկայացվել են 2008-2011թթ. կտրվածքով  կոնվենցիայով կարգավորվող վնասակար նյութերի արտանետումների մասին տվյալներ ըստ ոլորտների /էներգետիկա, արդյունաբերական պրոցեսներ, գյուղատնտեսություն, տրանսպորտ/:

2. ՀՀ բնապահպանության նախարարության փորձագետը մասնակցել է Կոնվենցիայի ստրատեգիաների և վերլուծության աշխատանքային խմբի աշխատանքներին: 

3. «Օդի որակի կառավառում – Եվրոպական հարևանության և համագործակցության արևելյան երկրներում» տարածաշրջանային ծրագրի շրջանակներում տեղի է ունեցել 2013թ. մարտ ամսին առաջին պիլոտային տարածաշրջանային ծրագրի` «Աջակցություն «Մեծ հեռավորությունների վրա օդի անդրսահմանային աղտոտման մասին» կոնվենցիայի արձանագրությունների վավերացմանը» իրականացնող միջազգային փորձագետների հետ: Հանդիպման ընթացքում քննարկվեցին վավերացման նպատակով «ճանապարահին քարտեզի» կազման հետ կապված հարցեր: Այս աշխատանքները ներկայումս ընթացքի մեջ են:

«Կենսաբազմազանության  մասին» կոնվենցիա

1. Շրջակա միջավայրի պահպանության ազգային գործողությունների 3-րդ ծրագրում /NEAP-3/ ընդգրկելու համար  ներկայացվել է կենսաբազմազանության հիմնախնդիրների  լուծմանն ուղղված  առաջարկություններ, այդ թվում` 

- Հայաստանի կենսաբազմազանության հաշվառման, գույքագրման և կենսաբազմազանության մոնիթորինգի համակարգի ներդրման,
- Կենսաբազմազանության արժեքավոր տեսակների ու էկոհամակարգերի ամբողջական ներկայացվածության ապահովման նպատակով ԲՀՊՏ-ների համակարգի բարելավման,
- Հայաստանի գենետիկական բազմազանության պահպանության և գենետիկական ռեսուրսների հավասարակշռված օգտագործման վերաբերյալ: 
2. Մշակման փուլում է Ապօրինի ձեռք բերված բնական ռեսուրսների (այդ թվում փայտանյութի) պահպանության և տնօրինման հետ կապված իրավական ակտի նախագիծը:

3. Ընթացքի մեջ է «Սևանա լճի էկոհամակարգերի վերականգնման, պահպանության, վերարտադրման և օգտագործման միջոցառումների 2014 թվականի տարեկան ծրագիրը հաստատելու մասին» Հայաստանի Հանրապետության կառավարության որոշման նախագծի մշակումը:
4. 2013թ. շարունակվել է Կենսաբազմազանության մասին կոնվենցիայի «Գենետիկ ռեսուրսների մատչելիության ու դրանց օգտագործման հետ շահույթի արդար բաշխման մասին» Նագոյայի արձանագրության շրջանակներում երկրների ներգրավումը արձանագրությամբ համակարգվող հարցերի քննարկմանը: ՀՀ բնապահպանության նախարարության ներկայացուցիչները մասնակցել են on-line կոնֆերանսին, մասնակից են ընտրվել նեղ կազմով կազմակերպվող 2 միջազգային հանդիպումների: Ընթացքի մեջ է Հայաստանի կողմից Նագոյայի արձանագրության վավերացման նպատակահարմարության հարցի քննարկումը:

5. Պարբերաբար կոնվենցիայի քարտուղարություն ներկայացվում է հայցվող տեղեկատվություն՝ կոնվենցիայով կարգավորվող հարցերի վերաբերյալ:
6. Կատարվում է շարունակական աշխատանք՝ կենսաբազմազանության քաղաքականության բնագավառը կարգավորող իրավական ակտերի կատարելագործման ուղղությամբ: 

«Կենսաանվտանգության մասին» Կարթագենյան արձանագրություն


ՀՀ Ազգային Ժողովում քննարկման փուլում են «Գենետիկորեն ձևափոխված օրգանիզմների գործածության կենսաանվտանգության մասին» ՀՀ օրենքի նախագիծը և դրանից բխող  «Լիցենզավորման մասին» Հայաստանի Հանրապետության օրենքում լրացում կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին»,  «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին», «Հայաստանի Հանրապետության քրեական օրեսգրքում լրացումներ կատարելու մասին» ՀՀ օրենքների նախագծերը:

Միաժամանակ, ՀՀ արդարադատության նախարարության կողմից ներկայացված նոր  «Վարչական իրավախախտումների մասին» ՀՀ օրենսգրքի նախագծում առաջարկվել է ներառել վերը նշված  «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքի նախագծով առաջարկվող հոդվածը:

«Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիա (CITES)

2013թ. 1-ին կիսամյակի ընթացքում CITES կոնվենցիայով ստանձնած պարտավորությունների  շրջանակներում.

1. քննարկվել է թվով 10 իրավաբանական  և 4 ֆիզիկական անձանց կողմից ներկայացված  ընդհանուր թվով շուրջ 49 հայտեր և տրամադրվել են CITES-ով կարգավորման ենթակա վայրի կենդանիների արտահանման և վերարտահանման թվով 562 թույլտվություններ (հավաստագրեր), այդ թվում`
· ձկների (թառափազգիների) թվով 553 արտահանման,

· թռչունների 6 արտահանման/վերարտահանման,
· կաթնասունների 3 վերարտահանման: 

1.  
Մշակվել և սահմանված կարգով 2014-2016թթ. ՄԺԾԾ շրջանակներում ՀՀ պետբյուջեից ֆինանսավորմանն է ներկայացվել  «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները ՀՀ տարածքից արտահանելու և ՀՀ տարածք ներմուծելու թույլտվությունների (հավաստագրերի) տրամադրման էլեկտրոնային համակարգի ստեղծման աշխատանքներ>> ծրագիրը, որը սակայն չի ֆինանսավորվել:

2. ՀՀ արդարադատության նախարարության կողմից ներկայացված նոր  «Վարչական իրավախախտումների մասին» ՀՀ օրենսգրքի նախագծում առաջարկվել է դրույթ` կապված CITES-ի  հավելվածներում ընդգրկված կենդանիները և բույսերը (կենդանի կամ մահացած), ինչպես նաև դրանց մասերն ու ածանցյալները ՀՀ տարածքից արտահանելու և ՀՀ տարածք ներմուծելու կանոնները խախտելու հետ:

3. Ապահովվել է 2013թ. մարտի 3-ից 14-ը Թայլանդի Բանգկոկ քաղաքում տեղի ունեցած CITES-ի  Կողմերի Կոնֆերանսի 16-րդ հանդիպման մասնակցությունը:

«Միջազգային  կարևորության խոնավ տարածքների մասին, հատկապես որպես ջրաթռչունների բնակավայր» Ռամսարի կոնվենցիա

1. Հայաստանում խոնավ տարածքների պահպանության և օգտագործման ազգային ծրագրի ու գործողությունների պլանի մշական շրջանակներում իրականացվել է բազային տվյալների ձեռքբերում: Հետագա աշխատաքների իրականացման համար անհրաժեշտ է լրացուցիչ ֆինանսավորում: 

2. «Խոր Վիրապ» պետական արգելավայրի կառավարման պլանի մշակման համար իրականացվել է բազային տվյալների ձեռքբերում: Հետագա աշխատաքների իրականացման համար պատրաստվում է ծրագրային հայտ: 
3. Միջազգային կարևորության խոնավ տարածք, «Խոր Վիրապ» պետական արգելավայրի մաս հանդիսացող Խոր Վիրապ ճահիճի էկոլոգիական արժեքների վերականգնման և հարևան համայնքների սոցիալ-տնտեսական զարգացման ծրագրային հայտի պատրաստման նպատակով կայացել են հանդիպումներ Փոքր Վեդի համայնքի նորընտրյալ ղեկավարի և ավագանու անդամների, «Քուռ Արաքս ավազան անդրսահմանային դեգրադացիայի նվազեցում» ՄԱԶԾ/ԳԵՀ ցուցադրական ծրագրի կոորդինատոր Հարալդ Լյումենսի, ծրագրի փորձագետ Բարտ Ֆոքենսի հետ: Հանդիպումների նպատակն է` ԳԷՀ փոքր դրամաշնորհների հիմնադրամին ծրագրի առաջարկ ներկայացնելը և դրա համար համաֆինանսավորում հայթայթելը:

«Վայրի կենդանիների միգրացվող տեսակների պահպանության մասին»

Բոննի կոնվենցիա
1. Հայաստանում Բոննի կոնվենցիայի ազգային համակարգողը, հանդիսանալով Եվրոպայի տարածաշրջանից կոնվենցիայի 2012-2015թթ.-ի Ռազմավարական Պլանի մշակման աշխատանքային խմբի անդամ, հաշվետու ժամանակահատվածում մասնակցել է Կոնվենցիայի 2012-2015թթ.-ի Ռազմավարական Պլանի մշակման աշխատանքներին:
2. Հայաստանում հանդիպող տեսակի համար Հայաստանը` որպես տվյալ տեսակի տարածման երկիր գրանցելու վերաբերյալ կոնվենցիայի քարտուղարություն է ներկայացվել 1 առաջարկ, որն ընդունվել է:
3. Կոնվենցիայի քարտուղարություն առաջարկ է ներկայացվել Ազգային զեկույցի նախապատրաստական աշխատանքների իրականացման համար համապատասխան տեխնիկական և ֆինանսական օժանդակության հատկացման վերաբերյալ, ինչը ներկայումս գտնվում է քննարկման փուլում:
4. Հայաստանում Բոննի կոնվենցիայի ազգային համակարգողը, հանդիսանալով  «Աֆրիկայում և Եվրասիայում միգրացվող գիշատիչ թռչունների պահպանության մասին» Փոխըմբռնման Հուշագրով պահպանվող «Բալոբան» տեսակի պահպանության աշխատանքային խմբի անդամ, էլեկտրոնային գրագրությամբ և առցանց միացումներով մասնակցություն է ունեցել նշված խմբի աշխատանքներին:
5. ՀՀ բնապահպանության նախարարությունում կազմվել է Բոննի կոնվենցիայի շրջանակներում գործող AEWA համաձայնագրի վավերացման գործընթացի համար անհրաժեշտ փաստաթղթային փաթեթը:
6. Հայաստանում Բոննի կոնվենցիայի ազգային համակարգողը, հանդիսանալով Կոնվենցիայի շրջանակներում գործող EUROBATS համաձայնագրի Խորհրդատվական Կոմիտեի դիտորդ-անդամ, 2013թ-ի ապրիլի 15-ից 17-ը մասնակցել է Բուլղարիայի մայրաքաղաք Սոֆիայում կայացած Խորհրդատվական Կոմիտեի 18-րդ հանդիպմանը:

«Անապատացման դեմ պայքարի մասին» կոնվենցիա
Կոնվենցիայի իրականացման շրջանակում հաշվետու ժամանակահատվածում.
1. Ըստ պահանջի ներկայացվել է հայցվող տեղեկատվություն կոնվենցիայի պահանջների ու իրականացման վերաբերյալ:
2. Ընթացքի մեջ է «Հողային ռեսուրսների կայուն կառավարում` ի նպաստ Հարավային Կովկասի տարածաշրջանում հողերի դեգրադացիայի նվազեցում և աղքատության դեմ պայքար» ծրագիրը, որտեղ ներառված են նաև անապատացման երևույթների կանխարգելմանն ուղղված մի շարք հարցեր:
3. «Հայաստանում ՄԱԿ-ի Անապատացման դեմ պայքարի կոնվենցիայի                                                                 իրականացման մասին» 4-րդ ազգային զեկույցի 2-րդ փուլի, և «Հայաստանում անապա​տացման դեմ պայքարի գործողու​թյունների ազ​​​​​գա​յին ծրագրի վերա​նայում/համապա​տասխանեցում ՄԱԿ-ի «Անապատացման դեմ պայքարի» կոն​վենցիայի 10-ամյա ռազ​մավարության հետ» ծրագրի իրականացման աշխատանքները ներկայումս մեկնարկային փուլում են, մշակվում է գնումների պլան և համաձայն գնումների պլանի կիրականացվի նախատեսված  միջոցառումը:
4. ՀՀ բնապահպանության նախարարության ներկայացուցիչը մասնակցել է 2013թ. ապրիլի 30-ից մինչև մայիսի 2-ը Դուշանբեյում (Տաջիկստան) կայացած ԳԷՀ-ի տարածաշրջանային ընդլայնված հանդիպման աշխատանքներին:
«Եվրոպայի վայրի բնության և բնական միջավայրի պահպանության մասին» 

Բեռնի կոնվենցիա
Կոնվենցիայի իրականացման շրջանակում հաշվետու ժամանակահատվածում.
Ուսումնասիրվել են Կոնվենցիայի քարտուղարության կողմից ներկայացված նյութերը՝ Կոնվենցիայի Մշտական կոմիտեի 32-րդ հանդիպման ընթացքում Կոնվենցիայի փորձագետների բոլոր խմբերի աշխատանքների վերաբերյալ քննարկված ու ընդունված որոշումների իրականացման գործընթացի վերաբերյալ:

Ներկայացվել է զեկույց՝ «Հայաստանում խոշոր գիշատիչների պահպանության վերաբերյալ» թեմայով:

Ներկայացվել է զեկույց՝ «Ինվազիվ բուսական տեսակների տարածվածությունը Հայաստանում» թեմայով:

Կոնվենցիայի հավելվածներում ներառելու համար առաջարկվել են ազգային նշանակություն ունեցող բուսական և կենդանական 70 տեսակներ:

Ներկայումս «Բնապահպանական ծրագրերի իրականացման գրասենյակ» ՊՀ-ի կողմից իրականացվում է «Էմերալդ» ցանց Բնապահպանական տարածքների պատրաստում, Փուլ II» 2013-2016թթ. Եվրամիության և Եվրախորհրդի համատեղ ծրագիրը /Joint Programme between the European Union and the Council of Europe for the Preparation of the Emerald Network of Nature Protection Sites, Phase II./ 

Այլ Կոնվենցիաների միջև համագործակցության շրջանակներում ստորագրվել է համագործակցության համաձայնագիր Կլիմայի փոփոխության կոնվենցիայի հետ «Էմերալդ» ցանցում ընդգրկված տարածքների, ինվազիվ և էքսպանսիվ բուսական տեսակների և Բեռնի կոնվենցիայի Res.4 և Res.6-ում ընդգրկված էկոհամակարգերի, բուսատեսակների, անողնաշարավոր և ողնաշարավոր կենդանիների համար կլիմայի փոփոխության ռիսկերի գնահատման աշխատանքների համակարգում: Նախատեսվում է նաև աշխատանքների լուսաբանմանը նվիրված համատեղ սեմինարի կազմակերպում:

2011 թվականին ներկայացված Հայաստանի հայտը` «Խոսրովի անտառ» պետական արգելոցը եվրոպական դիպլոմի արժանացնելու վերաբերյալ գործընթացն ավարտվել է և համաձայն Եվրախորհրդի ընթացակարգի, բյուրոյում քննարկվելուց և հաստատվելուց հետո, սույն թվականի հուլիսի 10-ին Եվրախորհրդի նախարարների կոմիտեն որոշում է կայացրել Եվրոպական պահպանվող տարածքի դիպլոմի տրամադրման վերաբերյալ: Դիպլոմի հանձնման արարողությունը նախատեսված է ս.թ. սեպտեմբերի 3-ին Երևանում:

Մշակվել և տպագրման է ներկայացվել Էմերալդ- 2014թ.օրացույցը:

Մասնակցություն՝ 

· Կոնվենցիայի «Պահպանվող տարածքների Եվրոպական դիպլոմի» մասնագետների խմբի հանդիպման աշխատանքներին:

· Կիևում /Ուկրաինա/ կայացած Կոնվենցիայի «Էմերալդ ցանց» Փուլ 2 մեկնարկային  հանդիպմանը:

- Կոնվենցիայի «Ինվազիվ տեսակների» մասնագետների խմբի հանդիպման  աշխատանքներին:

«Վտանգավոր թափոնների անդրսահմանային փոխադրման և դրանց հեռացման 

նկատմամբ հսկողություն սահմանելու մասին» Բազելի կոնվենցիա

1. ՄԱԿ-ի «Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին» Բազելի կոնվենցիայով ՀՀ ստանձնած պարտավորությունները կատարելու նպատակով իրականացվել է.

· ՀՀ տարածքում առաջացած արտադրության և սպառման թափոնների պետական հաշվառում,
· ներմուծվող, արտահանվող, տարանցիկ փոխադրվող թափոնների նկատմամբ հսկողություն:
          «Արդյունաբերական վթարների անդրսահմանային ներգործության մասին» կոնվենցիա

- Իրականացվել է տեղեկատվության փոխանակում Կոնվենցիայի քարտուղարության հետ:
- Ձեռք է բերվել պայմանավորվածություն «Արդյունաբերական վթարների անդրսահմանային ներգործության մասին» կոնվենցիայի քարտուղարության աջակցությամբ 2013թ. ընթացքում Երևանում Աշխատանքային խմբի կամ Բյուրոյի հանդիպում կազմակերպելու վերաբերյալ:

«Կայուն օրգանական աղտոտիչների մասին» Ստոկհոլմի կոնվենցիա

Կոնվենցիայի իրականացման շրջանակում հաշվետու ժամանակահատվածում.

1. Մշակվել և շրջանառության մեջ է դրվել «Քիմիական նյութերի մասին» ՀՀ օրենքի նախագծի փաթեթը:

2. ՄԱԿ-ի արդյունաբերության զարգացման կազմակերպության /UNIDO/ աջակցությամբ իրականացվում է «Հայաստանի Հանրապետությունում Կայուն oրգանական աղտոտիչների /ԿՕԱ/ մասին Ստոկհոլմի կոնվենցիայի իրականացման ազգային ծրագրի նորացմանն ուղղված Գործողությունների ազգային ծրագիրը», որի շրջանակներում ս/թ հունիսի 25-ին Երևան քաղաքում կայացել է 9 նոր կայուն օրգանական աղտոտիչների հայտնաբերման և հաշվառման հարցերին նվիրված ուսուցողական դասընթաց:

3. ՄԱԿ-ի զարգացման ծրագրի (UNDP) հետ համատեղ իրականացվում է «Ժամկետանց պեստիցիդների պաշարների ոչնչացում և կայուն օրգանական աղտոտիչներով /ԿՕԱ/ վարակված տարածքների աղտազերծում» ծրագիրը: 
«Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին» Ռոտերդամի կոնվենցիա

Կոնվենցիայի իրականացման շրջանակում հաշվետու ժամանակահատվածում.

- մշակվել և շրջանառության մեջ է դրվել «Քիմիական նյութերի մասին» ՀՀ օրենքի նախագծի փաթեթը,

- Կոնվենցիայի քարտուղարության հետ իրականացվել է տեղեկատվության փոխանակում նախնական հիմնավորված համաձայնության ընթացակարգի գործողությանը ենթարկվող նյութերի ցանկում նոր պեստիցիդների և վտանգավոր քիմիական նյութերի ընդգրկման վերաբերյալ:
«Անդրսահմանային համատեքստում շրջակա միջավայրի վրա ազդեցության 

գնահատման մասին»  Էսպո կոնվենցիա
Կոնվենցիայի իրականացման շրջանակում հաշվետու ժամանակահատվածում.

1. Էսպո կոնվենցիայի իրականացման կոմիտեի 27-րդ նիստի օրակարգում նախատեսված էր քննարկել Հայաստանի կողմից ներկայացված` Ադրբեջանում իրականացված նավթա-գազային նախագծերի և դրանց անդրսահմանային հնարավոր ազդեցությունը շրջակա միջավայրի վրա` Ադրբեջանի կողմից Կոնվենցիայի դրույթների խախտման վերաբերյալ հայտը:  

Նշված հարցի քննարկմանը նախապատրաստվելու համար ստեղծվել էր աշխատանքային խումբ, որի կազմում ներառված էին ՀՀ բնապահպանության, ՀՀ արտաքին գործերի և ՀՀ Էներգետիկայի և բնական պաշարների նախարարությունների ներկայացուցիչները: Համատեղ քննարկումների արդյունքում և սահմանված ժամկետում /2013թ. մայիսի 31-ը/ ՄԱԿ-ի ԵՏՀ-ի Էսպո Կոնվենցիայի քարտուղարություն ներկայացվեց Իրականացման կոմիտեի կողմից մշակված «Արդյունքներ և առաջարկություններ» փաստաթղթի նախագծի վերաբերյալ ՀՀ բնապահպանության նախարարության կարծիքը, որը սահմանված կարգով համաձայնեցվել էր  ՀՀ ԱԳՆ-ի հետ: Գրություն-կարծիքը ՀՀ ԱԳՆ-ի կողմից դիվանագիտական ուղիներով ուղարկվել է Էսպո Կոնվենցիայի քարտուղարություն: 
2. Մշակվել է և Կոնվենցիայի քարտուղարություն է ներկայացվել  «Հայաստանում 2009-2012թթ. կտրվածքով «Անդրսահմանային ենթատեքստում շրջակա միջավայրի վրա ազդեցության գնահատման մասին»  Էսպո կոնվենցիայի  իրականացման մասին» հաշվետվություն/հարցարանը, ինչպես նաև Էսպո կոնվենցիայի  «Ռազմավարական էկոլոգիական Գնահատման մասին» արձանագրության իրականացման մասին հաշվետվություն/հարցարանը 2010-2012թթ. կտրվածքով:

3. ՀՀ բնապահպանության նախարարության ու Երևանում ԵԱՀԿ-ի գրասենյակի հետ համագործակցության շրջանակներում, ԵԱՀԿ-ի կողմից հայերեն է թարգմանվել Էսպո կոնվենցիայի Ռազմավարական բնապահպանական գնահատման Արձանագրության կիրառման օժանդակ պարզեցված նյութատեխնիկական ձեռնարկը: Ձեռնարկը, որը մշակվել է Էսպո կոնվենցիայի քարտուղարության կողմից` մի շարք պետությունների և Առողջապահության համաշխարհային կազմակերպության ներկայացուցիչներից բաղկացած խմբագրական թիմի օգնությամբ, կարևոր օժանդակող ուղեցույց է Ռազմավարական բնապահպանական գնահատման Արձանագրության իրականացման համար: Ձեռնարկի համառոտ տեքստը տեղադրվել է ՀՀ բնապահպանության նախարարության էլեկտրոնային կայքում:
«Շրջակա միջավայրի հարցերի առնչությամբ տեղեկատվության հասանելիության, որոշումների ընդունելու գործընթացին հասարակայնության մասնակցության և արդարադատության մատչելիության մասին» Օրհուսի կոնվենցիա
Կոնվենցիայի իրականացման շրջանակում հաշվետու ժամանակահատվածում.

1. 2013թ. առաջին կիսամյակում շարունակվել են «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի նախագծի լրամշակման աշխատանքները: Օրենքի լրամշակված նախագիծը համաձայնեցվել է շահագրգիռ գերատեսչությունների հետ, նաև ներկայացվել է «Շրջակա միջավայրի հարցերի առնչությամբ տեղեկատվության մատչելիության, որոշումներ ընդունելու գործընթացին հասարակայնության մասնակցության և արդարադատության մատչելիության մասին»  (Օրհուսի) կոնվենցիայից բխող Հայաստանի Հանրապետության ստանձնած պարտավորությունների կատարման համար անհրաժեշտ գործողությունների համակարգման միջգերատեսչական հանձնաժողովի անդամներին: 

ՀՀ բնապահպանության նախարարությունում կազմակերպվել է նշված հանձնաժողովի  հերթական նիստ, որի ժամանակ քննարկվել ու լրացուցիչ առաջարկություններ են ներկայացվել նախագծի վերաբերյալ:  

Օրենքի նախագիծը 2013թ. հուլիսի 25-ի ՀՀ կառավարության նիստի հավանությանն է արժանացել:

2. Ձևավորվել է աշխատանքային խումբ, որը սկսել է աշխատանքները «Էկոլոգիական տեղեկատվություն տնօրինողների կողմից մշակված կամ նրանց առաքված տեղեկությունների գրանցման, դասակարգման և պահպանման կարգը սահմանելու մասին» ՀՀ կառավարության որոշման նախագծի մշակման  աշխատանքները:

3. ՀՀ բնապահպանության նախարարությունը շարունակում է աշխատանքները Վիճակագրական պետական կոմիտեի և շահագրգիռ այլ կառույցների հետ «Էկոլոգիական տեղեկատվություն հավաքելու և տարածելու կարգը հաստատելու մասին» ՀՀ կառավարության որոշման նախագծի մշակման ուղղությամբ:

4. ՀՀ բնապահպանության նախարարության էլ.-կայքում տեղադրվում է հասարակությանը մատչելի տեղեկատվություն ոլորտում նոր զարգացումների ու իրավիճակի վերաբերյալ:

Տեղեկատվության տրամադրումը էլեկտրոնային տարբերակով կատարվում է ՀՀ բնապահպալնության նախարարության պաշտոնական կայքի, ՊՈԱԿ-ների կայք-էջերի միջոցով: Պաշտոնական կայքը համալրվել է ՀՀ Կարմիր գրքի (կենդանական և բուսական աշխարհ) լրամշակված բազային տարբերակով:

5. Երևանյան Օրհուս կենտրոնին տրամադրվում է շաբաթական հիդրոօդերևութաբանական տեղեկագիր: Կայքում տեղադրվել է «Տեղեկություն ստանալու հարցման օրինակելի ձև»-ը:

Բնապահպանություն բաժնի «Փորձաքննություն» ենթաբաժնում ավելացել է   «փորձագիտական եզրակացության» վերաբերյալ նյութերը:

Կայքում տեղադրվում են փորձաքննությանը ներկայացված նախագծերը և դրանց ներկայացման վերաբերյալ տեղեկանքները:

6. ՀՀ բնապահպանության նախարարության ու Երեւանում ԵԱՀԿ-ի գրասենյակի հետ համագործակցության շրջանակներում, ԵԱՀԿ-ի կողմից հայերեն լեզվով թարգմանվել է ՄԱԿ-ի Եվրոպական տնտեսական հանձնաժողովի «Ռազմավարական բնապահպանական գնահատման Արձանագրության կիրառման օժանդակ» պարզեցված նյութատեխնիկական ձեռնարկը, որը տեղադրվել է ՀՀ բնապահպանության նախարարության էլեկտրոնային կայքում: 
7. ՀՀ բնապահպանության նախարարության ինտերնետային կայքի կատարելագործման շրջանակում   արդիականացվել է շրջակա միջավայրի վրա ազդեցության փորձաքննության վերաբերյալ բաժինը, ստեղծվել է շրջակա միջավայրի վրա ազդեցության փորձաքննության ներկայացված գործունեության վերաբերյալ հասարակայնության համար մատչելի և մշտապես թարմացվող տեղեկատվական բազա:
8. Սկսած 2009թ.-ից «Էկոլոգիական իրավունքների դատական պաշտպանություն» դասընթացը ներառված է և դասավանդվում է ՀՀ դատական դպրոցի Դատավարոների վերապատրաստման ծրագրի շրջանակներում: 
